ҚЫСҚА МЕРЗІМДІ ЖОСПАР

	САБАҚ: қазақ тілі
	МЕКТЕП:  №6 ОМ

	Күні: 11.12.2017ж
	Мұғалімнің аты-жөні:  Джакиенова Асем Маратовна

	СЫНЫП:    7
	Қатысқандар:6
	Қатыспағандар:0




	БӨЛІМ


	Музыка өнері және қазақтың киелі домбырасы.

	Сабақтың тақырыбы
	Қазақ музыкасы

	Осы сабақ арқылы жүзеге асатын оқу мақсаттары

	7 ӘТН3.Фразеологизм, мақал-мәтелдердің эмоционалды мәнін, көркемдік ерекшіліктерін түсініп қолдану.

	Сараланған сабақ мақсаты
	Барлық оқушылар орындай алады:

	
	Барлық оқушылар:

	
	· Оқулықта  берілген тапсырмаларды орындайды. Тақырыпты меңгереді.

	
	Оқушылардың басым бөлігі:

	
	· Тақырыптың  маңызы туралы  дәлелдеп айтып бере алады.

	
	Кейбір оқушылар: 

Білімді сыныптастарына түсіндіріп оқулықтан тыс ресурстар қоса алады.

	Бағалау критерийлері
	Жеке, жұптық, топтық тапсырмаларды орындай алады. 

Сабақ барысында  тыңдаушының назарын өзіне аудара алады.

	Ойлау дағдылары
	Білу және түсіну, қолдану

	Тілдік мақсат
	Оқушылар орындай алады:

	
	Фразеологизм, мақал-мәтелдердің эмоционалды мәнін, көркемдік ерекшіліктерін түсінеді, қолданады.

	
	Пәнге қатысты сөздік қор мен терминдер:

	
	Музыка, ән, күй, әнші,композитор.

	
	Диалог құруға/шығарма жазуға арналған пайдалы тіркестер:

	
	Қазақмузыкасы, әнші, композитор,өнер.

	
	Талқылауға арналған сұрақтар:

Музыканың қандай ағымдарын білесіңдер? Қазақтың дәстүрлі ән өнері нешеге бөлінеді?

	
	Не себепті .......деп ойлайсыз?

	

	Құндылықтарға баулу
	Достық, құрмет,қазақстандық патриотизм.


	Пәнаралық байланыс
	музыка

	Тақырып бойынша алдыңғы білім
	Қазақ музыка өнерінің арналарын біледі.

	Жоспар
	

	Жоспарланған уақыт
	Жоспарланған жаттығу түрлері

	Басталуы  10 минут


	Оқушылармен амандасу, сабаққа дайындығын тексеріледі.

Психологиялық ахуал қалыптастыру:  3 минут

-Салем достым! (амандасады)

-Сен қалайсың? (иықтарынан қағады)

-Қайда болдың? (құлақтарынан тартады)

-Мен сені сағындым! (қолдарын жүректеріне қояды)

-Сен келдің! (қолдарын жаяды)

-Жақсы болды!(құшақтайды)
Топқа бөлу 2 минут

Оушыларға домбыра,қобыз суреттері ұсынылады.таңдап алған суреттер бойынша 2 топқа бөлінеді.

  Үй тапсырмасын тексеру.

«Ыстық орындық» әдісі. 

Жаттығудың сипаттамасы:

Бір оқушы алға шығып өз пікірін айтып және тақырып бойынша сұрақтарға жауап береді. Сұрақты анағұрлым мазмұнды қылу үшін, оқушылар белгілі бір пікір бойынша бірлесіп алға шығып сөйлей алады.

	1-топ «Домбыра»

2-топ «Қобыз»



	Ортасы   25 минут
	Білу және түсіну 10 минут

Қазақ халық музыкасы

Оқушыларға қазақша әуендер тыңдатылады. Сол бойынша оқушылар сабақтың тақырыбын болжайды.

- Балалар, қалай ойлайсыңдар, бұл әуендердің қандай ортақтастығы бар?
-Ендеше, бүгінгі сабақтың тақырыбы «Қазақ музыкасы». Осы тақырып бойынша өз ойларымызды кластерге түсірейік.

Оқылым кезеңінде

 1 тапсырма. Мәтінді оқып, қазақ музыкасы туралы ақпараттарды сызбаға түсіріңдер.
Халқымыздың ертеден-ақ өзіне тән дәстүрлі музыкасы болды. Қазақтың әндері мен күйлері еліміздің әр кездегі тіршілік-тынысын танытады.  Қазақтың әншілік өнері жанрлық сипаты жағынан алуан түрлі. Музыка зерттеушілері қазақтың дәстүрлі ән өнерін тұрмыс-салтқа байланысты ғұрыптық әндер, халық әндері және кәсіби әндер деп жіктеп қарастырып жүр. Ғұрыптық әндердің өзі – бесік жыры, тойбастар, беташар, жоқтау, көрісу, сыңсу, жар-жар, жарапазан болып тармақталса, әншілік өнердің кең өріс алған кезінде пайда болған кәсіби ән өнері – халық әндері және кәсіби халық композиторларының әндері болып тармақталады.    Ауыл-ауылды аралап ән салып, күй тартқан сал-серілер мен ақын-жыршылар сол дәуірдің музыка мәдениетін таратушылар болды. ХV ғасырда өмір сүрген Асан қайғы мен Қазтуған – қазақ музыка өнерінің дүлдүл өкілдері. XIX ғасырдың ортасы мен XX ғасырдың басында Абай, Біржан, Жаяу Мұса сияқты композитор-әншілер қазақ музыкасын жоғары сатыға көтерді. Дәулеткерей, Ықылас күйлері туған жерді дәріптеуге, халық мерекелерінің көріністеріне, тұрмыстық сюжеттерге құрылды. Құрманғазы күйлері халық тағдырын, қазақтың кең байтақ дарқан даласын суреттеп, ұлттық әуен құрылысын байытты. Әнші-композиторлар Мұхит, Ақан, Балуан Шолақ, Тәттімбет, Қазанғап, сыбызғышы Сармалай шығармалары халық музыкасының классикалық қорына қосылды. ХХ ғасырда қазақтың музыка өнері жаңа жанрларда өрістеді. Аз ғана уақытта классикалық музыканың опера, симфония, балет, кантата, 
ансамбль, оркестрлік және хор орындаушылық түрлері жаңа кәсіби композиторлық мектептің негізін қалады. ХХ ғасырдың 30–40-жылдарында ұлттық мазмұндағы және еуропалық форма негізінде қазақ опера өнерінің классикалық туындылары жарық көрді. Олар – Е.Брусиловскийдің «Қыз Жібек», А.Жұбанов пен Л.Хамидидің «Абай», М.Төлебаевтың «Біржан мен Сара», Е.Рахмадиевтің «Қамар сұлу» және басқа опералар. («Қазақ халқының салт-дәстүрлері» жинағынан)
Оқушылар орындаған жұмыстарын топпен қорғайды. Топ бір-бірін бағалайды.

Дискриптор:

1.Мәтіндегі ақпаратпен жұмыс жасайды.

           2.Ақпараттарды сызбаға түсіреді.
Әдеби тіл нормалары

2 тапсырма. Оқылым мәтінің әр азат жолындағы негізгі ойды анықтап, мазмұнына сәйкес мақал-мәтелмен ат қойыңдар.

-мақал деген не?

-мәтел деген не?

Дискриптор:

1. Мақал мен мәтелді айыра алады.

2. Мәтіннің азат жолдарына сай мақал-мәтелмен ат қоя алады.

3. Мәтіндегі қарамен жазылған сөздер мен фразеологизмдерді синонимдерімен ауыстырып баяндаңдар. Ауыстырған сөздерді дәптерге жазыңдар. 

Қорқыттың «Ұшардың ұлуы» күйінің шығу тарихы 
Бір жесір кемпірдің жалғыз баласы болады. Ол құс салып, ит жүгірткен саятшы екен. Қашқан аңды құтқармайтын «Ұшар» деген тазысы, желмен жарысқан жүйрік аты бар екен. Күндердің күнінде жігіт кенеттен қайтыс болады. Сол кездегі елдің әдеп-ғұрпы бойынша, өлген кісіні жерлегеннен кейін жұрт қоныс жаңартып, басқа жерге көшеді екен. Жаңа орынға көшіп келгеннен кейін кемпір баласынан қалған көз – тазыны іздесе, ол ұшты-күйлі жоқ болып шығады. «Ескі жұртта қалған шығар» – деп, ана бұрынғы қоныстарына қайтып келсе, айтқандай-ақ, Ұшар иесін қиып кете алмай, мола басында сай-сүйекті сырқырата аспанға қарап ұлып отыр екен. Мұны көрген анасы да:  – Жалғызымнан айырылдым, Қанатымнан қайырылдым, Ұшар, ұшар кә, кә... – деп аңырайды. Иен далада жалғызының артында қалған ана мен иесінен айрылған тазы – қос мұңлық қосылып күңіренеді. Қорқыттың осы оқиғаға байланысты тебіреніп шығарған күйі «Ұшардың ұлуы» деп аталады.
Дискриптор:

1.Мәтіннен фразеологизм мен сөздерді анықтайды.

2. Фразеологизм мен сөздердің синонимдерін табады.

4. «Венн диаграммасы» әдісімен XIX және  XX ғасырларда өмір сүрген қазақ музыкасының ұлы тұлғаларының шығармашылығын салыстырыңдар.

XIX ғасыр музыканттары                  XX ғасыр музыканттары

Екі топқа арналған ватман, маркерлер, оқулық.

Тақтамен жұмыс.



	Аяқталуы  5 мин
	Рефлексия 3 минут

«Бес саусақ» әдісі.
Шынашақ (кіші бөбек) –мен бүгін қандай ақпарат не тәжірибе алдым?

Шылдыр шүмек –мен бүгін не істедім және не нәрсеге қол жеткіздім?

Ортан терек –менің бүгінгі көңіл-күйім қандай және ол жұмыс барысына қалай әсер етті? Неліктен?

Сұқ саусақ (балаң үйрек)– мен бүгін кімге көмек көрсеттім? Ол қандай нәтиже берді?

Бас бармақ –Мен өзімді қалай сезіндім? Неліктен? Ертеңгі күнге қандай жоспарым бар?

Үй тапсырмасы: 6 тапсырма 71 бет
	Үш топқа арналған ватман, маркерлер, оқулық.

(Әр топ тапсырмаларын орындап болған соң түсіндіреді, басқа топ мүшелері өз ұсыныстарын стикерге жазып жұмыстың астыңғы жағына жабыстырады.)

